
Asian Games: Esha-i silver aser
Pincky-i bronze medal angu

Trump-i China tir dang US nok-
nü aliner maliner ta asüngdang

Pfutsero nung Chakhesang lanurtemi lungkak aitDCCs-i CEC Gyanesh Kumar anema lungkak ait
Dimapur, September 28, 2026
(TYO): Dimapur, Mokokchung,
Wokha, Peren, Longleng, Noklak
aser Tuensang nung District
Congress Committees (DCCs)-i
Hombarnü pei pei district nung
lungkak aitba sentongtem ayonga
agiogo.

Chief Election Commissioner
Gyanesh Kumar-i tashi alia
benshiba aser külen tsütsü shir
inyaksangshiba anema Congress-
i iba sentong ayonga agi.

Indian National Congress-i
linük ajungalen lungkak aittsü
ayongzükba ama DCCs-i
Election Commission of India
ketdangsübaren nung ashishitep
aser electoral rolls o Special
Intensive Revision (SIR) exercise
indang lemtet balala agiba atema
tebilemtsü lemsatepogo.

Congress-i Chief Election
Commissioner mapa nungi
anentsü aser agientsü takhangba
agütsüogo. Pa inyakba kümsük
nung lemtet balala agiba aser
electoral-roll nung temelenshi

asübatem jungjunga meyipa
reprangshitsü parnokisa
takhangba agütsür.

India'er democratic system
nung right to vote ya
tamendakdak tongshi ka lir aser
electoral maparen shia
tashishitsü melii, shinga tsütsü
tejak meshii aser tebilemtsü
khuret bena inyaktsüla ta
Nagaland DCCs-i metetdaktsü.

Constitutional office ka nung
mena aliba kija shia ozüng kübok
aittsüla aser aibelena inyakba ken
o ajak lateta aliba ama
bushisüngdang asütsüla aser
aibelenba putetra merenshitsüla
ta parnokisa ashi.

Dimapur, Mokokchung,
Wokha, Peren, Longleng, Noklak
aser Tuensang nung District
Congress Committees-i
democratic institutions kümzüka
ayutsü, sensotem indang voting
rights kümzüktsü aser electoral
maparen timi aser tashishitsü
melii inyaka aotsü atema
noktaktsü nangzükshiogo.

Kohima, September 28, 2026
(TYO): Hombarnü Phek district
nung Chakhesang nunger lanur
meyirjang aika adenshir wildlife
ken o agientsü aser forest
ketdangsürtemi apuba Great
Barbet meyipa agütsütsü
takhangba agütsüogo.

Rukizu Junction nung Central
Chakhesang Youth Organisation
(CCYO)-i ayongzükba sentong
tenzük aser parnoki pei sobaliba
subotsü agir shilem agi. Lungkak
aitertemi Additional Deputy
Commissioner, Pfutsero Office
tashi ao aser Chief Minister
Neiphiu Rio dangi züluba shidi ka
agütsü.

Vezhoto Hesuh-i pa indang
social media account nung
noksatem aser video prokshiba
atema Wildlife Division, Dimapur
nung Wildlife Crime Control Unit
(WCCU)-i September 11 nü pa
jaok ta CCYO-i ashi.

Hesuh-i Assam nung shingo
ka nem mitai agütsüba video, ozü

ka shibanga aliba video, aser pa
tapubang nung ozü ka yur noksa
ka agiba lemsatep ta CCYO-isa
metetdaktsü.

Shingo mesüra ozü anaji
Hesuh meyong masü aser pai
post asüba nung taochi mali
inyakba, tepsetba, apuba mesüra
asaa yirutsüba kecha maliasü ta
CCYO-isa ashi.

WCCU ketdangsürtemi
Hesuh chioktsü atema Rs 1 lakh
meshi aser pai sen agütsütsü
memulungba agi pa anema ken o
ka benok ta parnokisa shisem.

September 14 nü Porba
village nungi Great Barbet ka pur
aoba magizüker kechiyong iba
ozü ya tanur kati küm trok nungi
tenet shi mesüa arur ta CCYO-
isa metetdaktsüogo.

Iba ozü apuba ajanga tanur
temulung shirangdaktsür aser
yimdaklirtemi tebilemtsü abener.
Anungji ketdangpurtemi sobaliba
inyakyim aser kin tangatetba
akhümtsübutsü ayongzüker ta

parnokisa ashi.
Constitution nung Arrla 371A

ajanga inyakyim aika nung
Nagaland kümzüka ayur anungji
iba Arrla den putepa Central
ozüngtem benshitsüla ta CCYO-
isa ashi.

CCYO-isa state sorkar aser
Forest, Environment and Climate
Change Department nem anogo
tenet tsüngda Hesuh anema ken
o benokba meyipa agitsü, Great
Barbet meyipa agütsütsü aser Rs
1 lakh meshiba atema
independent inquiry ka asütsü
mapang züngzüktsüogo.

Iba mapang tsüngda temulung
süa mapa meinyakra onoki
lungkak aittsü aser ibaji onok
temeten aser taginübatem nung
ajemdaker inyaka aotsü ta
parnokisa metetdaktsü.

ADC Mhalo Humtsoe-i CCYO
ket nungi memorandum
agizükdang tekaratiba nung Chief
Minister's Office tongtsütsü
nangzük.

Vezhoto Hesuh anema ken o agientsü; Great Barbet meyipa agütsütsü akhanger

New Delhi, September 28,
2026 (Agencies): Animal rights
organisation PETA India-i
Centre dang October 2 nungi shi
ajungketba advertisements
mamshitsü ayongzükogo.

Billboards, television, online
platforms aser tanga media nung
shi ajungketba advertisements
noktangba ajanga Mahatma
Gandhi-i ahimsa tenangzükba
akhümtsübutsü ta PETA India-i
ashi.

PETA India-i Union
Information and Broadcasting
Minister Ashwini Vaishnaw
dangi züluba shidi ka nung linük
ajungalen meat advertisements
noktangtsü ayongzük.

"Linük nung meat
advertising anenba ajanga
Gandhi indang non-violence

senmang nem tetushi agütsütsü
PETA India-i mepishir. Iba
ajanga India-i mapang talangka
alima den shi maliba chiyungtsü
benshia sayuba sobaliba
ajungmesotsü" ta PETA India
Senior Manager of Vegan and
Corporate Projects Dr Kiran
Ahuja-i ashi.

Amsterdam, Haarlem,
Utrecht aser Nijmegen dena
European yimti aika nung meat
advertising tenokdangba
agütsüogo aser item ya
environmental tebilemtsütem
dak ajemdaker lemtetba lir ta
PETA India-isa metetdaktsü.

Prime Minister Narendra
Modi-i BRICS Summit nung
alima lennirtem
chiyungdaktsüdang traditional
& international meat-free spread

agütsüogo ta parnokisa ashi.
Antem taküm lia alangsaa

benshir, nashi aser jangtem
gari nung mesemi bener senzür
aser  napong,  san aser  ak
taochi melii benshir ta PETA
India-isa ashi.

PETA India-isa animal
farming aser poultry markets
ajanga tashidak balala
belenshitsü akok ta shiogo.

India nung putu aika ahimsa
nung ajemdaker meat-free eating
sobaliba benshia aruogo aser
vegetarians teimtiba aliba linük
lir. Anungji October 2 nü Gandhi
Jayanti ama amungba anogo
nungi tenzüker billboards,
television, online aser tanga
advertisements noktangtsü
ayongzüker ta PETA India-isa
metetdaktsü.

PETA India-i Centre dang meat advertisements noktangtsü ajungshir

New Delhi, September 28,
2026 (Agencies): Centre
sorkari UPI transactions nung
0.4% Merchant Discount Rate
(MDR) agitsü lemteta ba sota
mayur ta Supreme Court-i
metetdaktsüogo.

Chief Justice Surya Kant-i
aniba bench kati advocate Anjan
Datta-i benokba Public Interest
Litigation (PIL) ka angadangdang
interim stay asütsü memulung.

October 15, 2026 nungi limit
ka tema UPI transactions [Person-
to-Merchant (P2M)] asüba atema
sen agitsü ta Centre sorkari taoba
hopta metetdakja liasü.

National Payments
Corporation of India (NPCI)-i
merchant payments kar atema
Merchant Discount Rate (MDR)
framework meyipa reprangshi.
Rs 2,000 tema merchant
payments asüba atema MDR
charge tera agitsü saka small
merchants aser low-value
transactions maneni angati
asütsü ta parnoki ashi.

Supreme Court bench-i
Centre, RBI aser NPCI dang
hopta pezü tsüngda fee structure
tasenba indang osang tejangja
metetdaktsütsü tetuyuba
agütsüogo.

Supreme Court-i 0.4% MDR sota mayur

Guwahati, September 28, 2026
(Agencies): India nung senso
2,000 temai Chief Justice of India
(CJI) Surya Kant dang Election
Commission of India (ECI)-i
Special Intensive Revision (SIR)
maparen inyakba aser ECINet
amshiba atema ken o benoka
angadangtsü ayongzükogo.

Parnoki züluba shidi nung
states aser Union Territories
nung SIR exercise agiba sota
atatsü aser meyipa agitsü aser
independent judicial review ka
asütsü takhangba agütsüogo.

Election Commissioner
Gyanesh Kumar aser
ketdangsürtemi anema
"appropriate penal/procedural
action" alitsüla ta parnokisa
Supreme Court dang shiogo.

Supreme Court-i shimtetba
independent expert committee ka

nem ECINet software platform
jungjunga asadanga
reprangdaktsütsü akhanger ta
parnokisa ashi.

"Indian democracy nung free
and fair elections ya tamendakdak
lir aser asen Constitution nung
shilem ka lir. Anungji electoral
rolls kümzüka ayuba nung
kongshidang okadaki tebang
aitsü nüngdaker" ta shidi nungsa
shia lir.

Iba shidi zülurtem rongnung
academics, taoba public officials,
lawyers, journalists, writers,
artists aser human rights activists
dena lir. Parnok rongnung
independent academic Aditya
Nigam, filmmaker Aditya Seth,
retired Admiral Vishnu Bhagwat,
retired IAS officer Aditi Mehta,
advocate Prashant Bhushan aser
actor Prakash Raj nunger dena lir.

CJI Surya Kant dang SIR atema tebang aitsü mepishir

September 28, 2026 nü Pfutsero nung Chakhesang lanurtemi sobaliba subotsü agir lungkak
aitdang agiba noksa ka angur.

Dimapur, Rongjui/Sept. 28
(TYO): Nagaland Angh Nand
Kishore Yadav-i September 28,
2026 nü Zunheboto district
headquarters semdanga yangji
administrative inyakyim
reprangshima ano district aser
Naga nunger dak sendakba
nung takhangba balala Sümi
lokti tentet tulu temi agüja liasü.

Sentong nung Deputy
Commissioner, Zunheboto,
Dharam Raj, IAS menden liasü
aser Advisor, Food & Civil
Supplies, Legal Metrology &
Consumer Protection and
Chairman, DPDB Zunheboto,
K.T Sukhalu-i pela agizükba o
jembi.

Angh Yadav-i iba sentong
nung jembidang Zunheboto ya
"Land of Warriors" lir ta ashi
aser sobaliba maitsü nung tashi
aitba aser aluyimba, forests,
human resources aser tourism
tsütsü terenlok atema teimla
akaba indang lemsatepa liasü.

Nüburtem asoshi district
administration ya sorkar indang
tejak lir, anungji meta talang tashi
oa service agütsüba nung tali
rangloktsüla, ta ashi.

Shisaliok tsütsü angazüker

Angh Nand Kishore Yadav-i Zunheboto semdang

ajangzükba, tesayur aser
kaketshir attendance, higher
education aser vocational
maongka tem nung rangloktsü
ayongzük aser health services
tsütsü District Hospital, CHCs,
PHCs aser Sub-Centres nung
nübu, mozü aser hadir shidak
alitsü nüngdakba indang jembia
liasü.

Aluyimba sector nung Angh-
i subsidy nung kisüng metaloka
malitsü saka productivity, value
addition aser market
tesendaktep tsütsüi melentsü
ayongzük aser tesendaktep aser
ki o jen tsütsü electricity,
tajemtsü tzü, lenmang aser
digital access ya terenlok atema
tongtipang lir ta ashi.

Pai department balala tsüngta
tesendaktep akatsü tongtipang lir
ta ashi aser department balala
aliba projects tem inyaktsü
menuba nung mapang tejangja
lateta yur amalitep kaa inyaktsü
ayongzüka liasü.

Iba sentong nung Sümi
Hoho-ia tongtipang onük pezü
awajema tezüluba ka Angh nem
agüja liasü.

Parnoki Naga yimten ken o
tekeraba nung bentettsü, Vande

Mataram ken atenba mapang
tamangba yimsü tsütsü
temulung meyirutsüsa amshitsü
ajungshia liasü.

Hoho yagi Hezukhu
Memorial District Hospital nung
yipten 75 aliba nungi 100
kumdaktsütsü aser doctors,
nurses, osettsüset, mozü,
diagnostic facilities aser ki o jen
abensa agütsütsü ashi.

Showuba-Pangsha East-
West Corridor tekeraba nung
yangluba ajanga Nagaland
anüolen, anüdoklen aser
tiyonglen tesendaktep tajungba
kuma rongsenketzüng nunga
tashi itshitsü aser nüburtem tali
lungjemshitsü, ta ashi.

Sümi Kükami Hoho-i
Kükami institution nung maneni
temulung agütsütsü ayongzüka
liasü.

Zunheboto Area Public
Organisation ajanga lanur mapa
manguba aser temesepba mozü
tebilemtsü indang lemsatep aser
shisaliok, saisapong, skill aser
vocational training nung rongsen
tali indoktsü ayongzüka liasü.

Sentong tembanga Deputy
Speaker, NLA, S. Toiho Yeptho-
i melepzüng o jembia liasü.

Dimapur, Rongjui/Sept. 28
(TYO): Hornbill TV nung video
journalist aser club züngsem
Johnson Bania tetsür Numalia
Bania asüba osang angashia
kanga jashir, ta Dimapur Press
Club sangdong ka ajanga ashi.
La Dimapur nung September
28, 2026 nü asü.

Tang iba ama mangyim
mapang Dimapur Press Club-i
Johnson aser par kinunger den
asükhu lemsateper. Mangyimer
kibong nem Tsüngremi
anisüngzük, tashi aser tesunep
agüjangma. Asür tanüla tesunep
nung anisüngzükjangma, ta
DPC sangdong ajangasa ashi.

Nagaland Angh Nand Kishore Yadav-i September 28, 2026 nü Zunheboto semdangba
mapang Multipurpose Hall, Zunheboto nung ketdangsürtem den külemi tangokba noksa
ka yangi angur.

Dimapur Press Club-i asükhu lemsateper

Dimapur, Rongjui/Sept. 28
(TYO): NH-29 Model Road nungi
GMS School, Darogajan tashi
lenmang tang teyangludak aliba
mechi heavy vehicles tem
September 28, 2026 nungi October
15, 2026 tashi iba lenmang
mamshitsü East Dimapur Town
Council ajanga metetdaktsüogo.

Heavy vehicle amshirtem,
transporters aser gari kiburtem
dang iba lenmang melen Four-
Lane lenmang amshitsü
metetdaktsür. Lenmang yangluba
maparen nung tetsükdaktsü
magütsütsü aser nüburtem
senzüsemponger aser iba mapa

inyaker kumzüka ayutsü mechi
iba tenokdangba ya agütsür, ta
ashi.

Tanga garitem/light vehicles
tem Nitoke Tower Junction lane
6 Model Colony ? Mount View
Church Road ? Hollohon Petrol
Pump NH 29 lenmang amshitsü
akok.

Nüburtem aser nisung ajak
dang October 15, 2026 mesüra
tarutsü nung totuyuba magütsü
tashi lenmang paidokba nung
amalitep akatsü aser temelen
sayuba lenmang nung jajatsü
ayongzüker, ta EDTC ajangasa
metetdaktsü.

East Dimapur Town Council-i
lenmang nokdangba metetdaktsür

Dimapur, Rongjui/Sept. 28
(TYO): 'Earth Observation and
GIS in Water Resources
Engineering and Management'
indang training ka September 28,
2026 nü Water Resources
Department, Kohima nung
tenzükogo. Iba hopta ana
training ya Water Resources
Department, Koghima ajanga
National Institute of Hydrology,
North Eastern Regional Centre
Guwahati den lungjemer
ayongzükba alitsü.

Iba training mapang spatial
data, modelling frameworks,
aser modern water resources
engineering aser management
nung nüngdakba monitoring
tools tem agütsütsü. Iba training
ya Applications in Water
Resources and Groundwater
Management, Surface Water
and Watershed Analysis,

Hydrological Modelling and
Disasters, Irrigation and
Infrastructure Planning nung
rangloker agitsü.

Chief Engineer, WRD, Er.
Thepfusalie Guozi-i iba training
tenzüka jembidang National
Institute of Hydrology,
Guwahati dang pelaba lemsatep
aser NIH ya teyarir aser
lenmang sayur ka ama tesüiba
mapang nungi tang tashi akokba
lenmang nung yaritepa arur ta
ashi.

Iba alima nung alir ajunga
takum alitsü atema Global water
resources management ya
tongtipang lir. Asenoki alima
talemba akumba mesüra tanga
alimar lendong balala indang
bilemdang asenoki asenok ajak
kibur ta bilemtettsüla, ta pai ashi.

Kechi inyakdir inyakaka
alima nung kanga sashia

kongshir, anungji kanga
kumdanga aser shisadanga
inyaktsüla, ta pai ashi.

Pai training agirtem dang
tajungtiba nung shilem agia
shisalen sayur temi agütsüba
shisatsü akok tashi agizüktsü
ajungshia liasü.

Shisalen sayur Scientist B,
NIH NERC, Siddharth Arora-i
jembidang, lokti ana tsüngta
mapang talangka teka amteper
inyaka aotsü asoshi ibai
tetenzüker alitsü aser iba yagi
department anaprong
ajangzüktsü imlar, ta ashi.

Training agirtemi department
mapa inyakba mapang
amshitettsüsa yimya shidak
nung training agütsütsü indanga
pai ashi aser technologies tasen
bener arua amshiba nung central
sorkar aser state sorkar nungi
teyari jenti liasü, ta pai ashi.

Kohima nung 'Earth Observation and GIS' training tenzükogo

Dimapur, Rongjui/Sept. 28
(TYO): Niuland District
Planning & Development Board
(DPDB) senden September 28,
2026 nü DC's Conference Hall,
Niuland nung Deputy
Commissioner, Niuland, T. L
Kiusumong Tikhir lenisüba
kübok mena liasü.

Iba senden nung Tikhir-i
jembidang, linük ka melenshitsü
atema mezüngbuba nung
grassroot level nungi
tenzüktsüla, ta ashi aser district
nunga temelenshi tulu arutsü
nüngdaker, anungji temelenshi
indang campaign nung district
kübok yimtsüng ajak adentsüla,
ta ayongzük.

Pai ketdangsür ajunga dang
Utsav Reform nung shilem
agitsü aser pei department

indang temelenshi sentong
bener arutsü nenshia ashi.

EAC Niuland & District
Nodal Officer for Utsav
Reform, Neisiezo Theunuo
ajanga PowerPoint presentation
ka agütsü aser district nung
yimtsüng ajunga atongtsü asoshi
department balala tsüngta
sentong yangluba aser
yaritepba indang lemsatepa
liasü.

Theunuo-i iba campaign
nükjidong lemsatepba mapang
Reform Utsav ya sorkar
inyakyim nung nüburtem shilem
agidaktsütsü aser tangatetba
lemsatepba tem shidakba nung
temelenshi kumdaktsütsü asoshi
lir, ta ashi.

Reform Utsav ya October 2,
2026 nü semzüktsü lir.

Niuland DPDB senden nung
Utsav Reform indang jembi

Dimapur, Rongjui/Sept. 28
(TYO): Assam Rifles Kohima
Garrison ajanga Seema
Darshan Tour indang Flag-in
Ceremony ka agia liasü, koba
Operation Sadbhavana kübok
academic year 2026-27 atema
Government Higher Secondary
School, Rusoma Village nungi
kaketshir 20 aser tesayur ana
asoshi ayongzüka liasü.

Iba tour ya September 19-
28, 2026 anogotem agia
Kohima-Guwahati-Tenga-
Tawang-Tezpur-Dimapur sema
jajar meyipa shilang, kong
kaketshir temi linük asoshi aser
puti otsü asoshi tongtipang
tesemtem semdanga jajatsü
maongka agütsü.

Iba mapang kaketshir temi
Tenga, Tawang aser Guwahati
semdanga GOC 5 Mountain
Division den sensaksem aka,
Apple & Kiwi Orchard,
Shergaon, Ball of Fire Museum,
Tenga Hut & Sajini, Jaswant
Museum, Tawang War
Memorial, Bumla Pass,

Sangetsar Tso aser Tawang
Monastery semdanga lisü.

Iba tour takok ngua
tembangba temaitsü Kohima
Garrison nung Dy IG AR (N)
ajanga iba flagged in ya agia
kaketshir aser tesayurtem den
sensaksema liasü.

Maneni Assam Rifles temi
Kiphire nunga Swachh Bharat
Mission - Swachhata Hi Seva
2026 kübok New Saramati High
School aser Kiphire Taxi
Drivers Association den teka
amteper mürekmejuba sentong
ka ayongzüka liasü.

Mürekmejuba, nüburtemi
pei teinyaktsü angatetba
ajungkettsü aser  libajen
temürekba kumdaktsütsü
asoshi nüburtemi shilem
agidaktsütsü nükjidong nung
iba sentong ya ayongzük. Iba
mürekmeju sentong nung
kaketshir 70, tesayur asem,
Kiphire Taxi Drivers
Association nungi züngsem 30
aser Assam Rifles personnel
17 shilem agia liasü.

Assam Rifles-i State nung sentong balala ayongzük

Ujjain nung mosque anasa longkak aitertem aser police na raratep

Office of the
LONGMISA SENSO MUNGDANG

P.O Mokokchung - 798601 B.P.O Longmisa
Mokokchung : Nagaland

TENÜNGSANG  AGÜTSÜR
Longmisa Senso Mungdang ajanga tenüngsanga

Shri. Imdaktoshi Jamir S/o. Lt.Imkumsosang , Youth
Resources & Sports Kohima nung State Sports Coach
jenjang ajangzüktetba asoshi  konang tetushi agütsür.

Teyanglur Tsüngremi nu taküm, kibong tarutsü
anogotem nunga temoatsü nung len ania maneni
moajangma.

Sd/-
Pangersosang
President, LSM

Sd/-
I.Senkanungba Ao
G.Secretary LSM

Bhopal, September 28
(Agencies): Hombarnü
Madhya Pradesh kübok Ujjain
nung bendoktsütsü atema
benoka aliba Shahi Masjid
anasa longkak aitertem aser
police na raratep.

Gari lenmang ulushitsü
atema iba Masjid shilem ka
bendoktsütsü benoka lir.

Iba tesem nung tensa
raksaba sülen police aika yoka
lir.  Iba Masjid shilem ka
bendoktsütsü aliba ken o ya
High Court nung angadangtsü
lia rara adok.

Ujjain nung lokti tuluka aser
police na tsüngda rara adoka
lung agi ontepba mapang nung
tensa azüoktsü atema police-i
tear gas khalokja liasü aser iba
tesem nungji Rapid Action
Force (RAF) sepaitem-a
lemzüktsü.

Masjid shilem ka
benokdaktsütsü alibaji anema
Congress MP Imran
Pratapgarhi-i state sorkar aser
local administration dang
nüburtem taginüba ataloktsütsü
mepishi.

"Gari lenmang ulushitsü
atema Ujjain Shahi Masjid
bendoktsütsü alibaji süoki ia
agitsüla . Gari lenmang
ulushitsü aser terenlok mapa
inyaktsü atema küm 600
tejaklen yangluba nüngshi
kiojen ka bendoktsütsü
lemtetbaji tesempa ajanga lir,"
ta Pratapgarhi-i ashi.

Paisa, "Iba ken o ya court
nung anendaka lir  ta ni
angazükogo, süra Masjid
nokdangba alibaji ajanga
ketdangsertemi kechi osang ka
sangoktsür? Iba ken o dak
sendakba nung Ujjain nung

lanur  meyirjang aikati ola
adoker," ta metetdaktsü.

Congress MP-isa Ujjain
administration dang gari
lenmang ulushiba project
atemaji tanga li kata shimtsüla,
ta mepishi.

Tamalen Madhya Pradesh
Chief Minister Mohan Yadav-i
Ujjain nung terenlok mapa
atema parnok akhidang aliba
kiojen-a bendoka liasü.

2028 küm Simhastha Fair
nüngtem nung Ujjain nung gari
lenmang ulushitsü atema kiojen
272 bendoktsü telemtetba agia
lir.

Mohan Yadav-i, lanuwa
onok aliba ki bendokbaji ni
asoshi temelung shirangtsüka
lir, ajisüaka yimti asoshi aser
taruba benjung atema ibaji
nüngdaka liasü, ta metetdakja
liasü.

New Delhi, Rongjui/
September 28 (Agencies):
Hombarnü Congress leniba
nung opposition party aikati state
balala nung longkak aita Chief
Election Commissioner,
Gyanesh Kumar menden nungi
agientsü akhangba den külemi
SIR nung ochimashi anema
longkak ait.

Opposition-isa, Election
Commission tim masüba nung
amshir, ta tai tongloktsü.

Opposition-i electoral roll
atema agiba Special Intensive
Revision (SIR) exercise nung
metokmeperi aika lir, ta shia iba
inyakyim teladak asütsü
takhangba agütsü.

Linük yimtiba Delhi nung
Congress nung inyakertem aika
BJP headquarters-i longkak aita
aoba mapang nung mangatettep
adok.

Parnoki Election
Commission headquarters-i
longkak aita aotsü merang saka
parnok nokdangtsü atema police
aika lemzüktsür liasü.

Congress nung inyakertemi
police-i ayuba tenokdangba
raksaja aotsü merang saka
police-i parnok nokdanga liasü.

Osangbener den jembidang
Congress lenir Udit Raj-i,
"Gyanesh Kumar menden nungi
anentsütsüla. Pa ya tim lenmang
nung jajaba nisung ka masü; pa
dak akhümket mali mesüra ochi
mali. Longkak sashia maitra pa
menden nungi anentsütsüji
tamakoktsü. Pa menden nungi
anentsütsüla," ta metetdaktsü.

EC-i osangbenertem senden
ayongzüka amenba dak
sendakba nung Udit Raj-i, "Iba
ya commissioner asem külemi
mener telemtetba agiba masü,
aser SIR atema legal tsütsü
nungi telatetba mali. Parnoki
Form 6 nung telatetba tasen ka
benoka, na voter asütsü atema
nebu mesüra nebou-i 2002 küm
nung vote agütsür alitsüla ta
latet. Ozüng kübok voter ka
akümtsü atema telatetba asem
dang lir- nisungbaji arrshi küm
18 asütsüla, India senso ka
asütsüla aser India nung alir ka
asütsüla. Iba dakji alia telatetba
pezübuba malitsüla. Ozüng
alema iba telatetba ajanga
nisung million aika indang votes
thinentsü," ta metetdaktsü.

Paisa, SDM-rank Electoral
Registration Officer (ERO)

indang tashi agienadok aser
Director General of Information
Technology nem digital control
ajak agütsü; iba ya khenyongi
ozüng alema lir, ta metetdaktsü.

Congress lenir Amrita
Dhawan-i, "Ato kilonser
peladaktsütsü atema Gyanesh
Kumar-i koba tashika inyakar
tejangja. Pai linük nung election
inyakyim ajak raksatsü. Osang
magütsüi nisung jenti votes
thinentsü," ta metetdaktsü.

Laisa, "Mapang ka nungbo
SIR inyakyim kübok votes tasen
züngok, ajisüaka tanü BJP
yimsüsüba kübok iba ya telemsa
adokdaktsütsü aser votes
lemsatsütsü atema amshir. Ato
kilonseri linük dang pa indang
graduation degree mesayu,
saka linük nung sensakertem
aser senso ajak dang kulikaket
meshir. Tanübo election ya timi
teladak süa magir, ibayongji
nüburtemi lemnang nung
longkak aittsüsa akümer," ta
metetdaktsü.

Karnataka nunga
Mangaluru, Chitradurga,
Vijayapura, Kalaburagi aser
Mandya nung Congress nung
inyakertemi Centre aser EC
anema yimyim ayima Kumar
menden nungi anentsütsüla, ta
takhangba agütsü.

Telangana nung Deputy
Chief Minister Mallu Bhatti
Vikramarka-i, Congress-i SIR
exercise kübok voters tenüng
agienba atema tebilemtsü akaba
lemsatepa aruogo aser Election
Commissioner anati iba onük
nung jembiba ajanga tang kuli
angur, ta ashi.

Bihar nung CPI nung
inyakertemi Lok Bhavan-i
longkak aita aoba mapang nung
police den  raratep. CPI-i
Special Intensive Revision
(SIR) thinentsütsüla aser Waqf
Amendment Act ya agientsüla,
ta takhangba agütsü.

Yamaji Madhya Pradesh,
Rajasthan, Maharashtra aser
Jharkhand nunga opposition-i
CEC Kumar anema longkak aita
liasü.

Cockroach Janta Party-ia
Kumar dang ghoonda 48
tsüngda menden tokjang,
mesüra Mahatma Gandhi asoba
anogomong (October 2) nungi
tenzüka parnoki linük tesem
ajaklen longkak aittsü, ta
metetdaktsüogo.

September 28, 2026 nü Mumbai nung Vivekanand Education Society (VES) institutes nung
azünger kaketshirtem aser NGO Vanashakti nungi züngsemtemi senteper tzüyimküm
merüktetba noksa nung angur.

Srinagar, September 28
(Agencies): Hombarnü Jammu
& Kashmir Legislative
Assembly nung BJP-i yimyim
ayima longkak aitba mapang
nung J&K Union Territory nem
tangsa state jenjang agütsütsüla
ta renemba bangzüng agizükogo.

September 25 nü Chief
Minister Omar Abdullah-i iba
bangzüng benokba sülen anogo
asemnübuba nung iba bangzüng
agizük. Hombarnü assembly
nung ghonda asem jungnüa o
entepba sülen majority ajanga
iba bangzüng agizüka liasü. BJP
dak alaka tanüngba party ajaki
iba bangzüng pusema liasü.

Assembly nung BJP MLA
temi bangzüng nungji tamalen
Assembly nung telemtetba agiba
(June 26, 2000 (autonomy) aser
November 6, 2024 (special
status) züngokba atema

ashishia yimyim ayima longkak
aita liasü.

O entepba mpang nung
Chief Minister-i, "Jammu &
Kashmir nung tensa tajungba
maküm tashi mesüra kiralongra
manen tashi Jammu & Kashmir
nem state jenjang magütsütsü,
ta nenoki nokdakra nenoki iba
region atema telemtetba agitsüji
New Delhi nem masü Pakistan
ket nung agütsür. Central sorkari
Mumbai aser Pulwama amakba
tetshia kiralongraji Pakistan
nungi adoker ta jembir aser
küm 35 tashi Jammu & Kashmir
nung kiralongraji Pakistan
ajanga lir ta jembir. Injang ola
anen nung ang state jenjang
agütsütsü, ta jembibaji ajanga
nenoki -state jenjang agütsütsüji
Pakistan inyaksangshi dak keta
lir ta ashir aser rara anentsü
atema telemtetba agitsü asoshi

parnok (Pakistan) atar," ta
metetdakja liasü.

CM-i jembiba oji BJP MLA
temi ashishia, Chief Minister-i
assembly nung tsükchir linük ka
tenüng tetshir, ta aitsü.

National Conference
otongdar, Tanvir Sadiq-i "BJP
dak iba tangatetba aliba ya
kanga tia maka, kechiyong iba
ya kanga tongtibang onük ka lir-
iba ya asenok state jenjang
atema lir. Yangi alir ajak aser
Jammu & Kashmir nung MLA
ajaki iba ya pusemtsü ta onoki
imlaa liasü, ajisüaka parnoki
(BJP MLA tem) pu-masemer.
Iba ya ajanga tetsükdaktsü kar
lira ibaji BJP tsütsülen nungi lir
ta kuli sayur," ta metetdaktsü.

Assembly Speaker Abdul
Rahim-i iba bangzüng ya Prime
Minister's Office nem
agütsütsüa akok.

Opposition-i state aika nung CEC
Gyanesh Kumar anema longkak ait

Jammu & Kashmir assembly nung statehood bangzüng agizükogo

September 28, 2026 nü Jaipur nung Congress nung inyakertemi Chief Election Commissioner,
Gyanesh Kumar anema longkak aitba mapang police-i tzü khaloktsüba noksa nung angur.

Asenok tokolok meshitak !

Iba Olemsabang nung lemsaba ken-o aser shisatsü ya iba ocet züluri
bilemba ken-o ama tazüngeri angateta agitsü mepishir

A lima nung nisungtemi yi yangluba aser ajemba
ya akhi putu mapang nungi benshia aruba
achiajem sobaliba ka lir, anungji yi yangluba aser

ajemba ya shitak-tai ta masü saka yi ajemba agi tajangzük
agütsür asü takoksa ajurur ta asübaji dang asenok asoshi
tongtibang asütsü. Atangji, yi yanglua ayokba nung senotsü
aika ajangzüktettsü aser yia tajem shia jemra temang nung
tajangzük karbo angutsüa akok. Ajisüaka, yi ayokba aser
ajemba nung tajangzük angubatemji aliyonga, yi yangluba,
ayokba aser ajemba mapatem ya shingaia junger tabo
mebilemer aser akhüm keta-a merepranger, Aji oda, yi ta
asüdang, jet ta temesepba ta dang arur aser aji asenok dak
kanga peta lir, kechiyong asenokibo yi ya temeseptsü atema
ajemer. Ibayongji, Nagaland nung arogotemi kangshia
government nem yi meyanglutsü aser mayoktsü ozüng
latetdakja lir. Aji oda, government nung alirtemibo Nagaland
nung yia yangluner aser Nagaland nung alirtem nem yia
jemdaktsüner ta tanü tashi bilemba agi, yi meyanglutsü aser
mayoktsü ozüng lateta liaka mapa küma benshitsü
memeranger aser repranga lia Nagaland nung Excise office,
police station aser tenla ki anasa tesem aika nung jakdaka
yi yoka angutsü. Iba jagi Nagaland nung yi meyanglutsü aser
mayoktsü ozüng lateta aliba ya menüdong ka dang
kümadoker aser yi ayok melatsüla ta ozüng yanglur
yimsüsürtemi anir jembir. Iba jagi asenok kolok ya meshitaki
aoer amai ka sayur, kechiyong yi mayoktsü ozüng lateta aliba
ya mapa küma mebenshitetba ajanga yi ayoktsübaji masü
saka yi mayoktsü ozüng lateta aliba ozüngjiang shitakba
mapa küma inyaktsü merangmatsüla. Aji oda, yi
meyanglutsü aser mayoktsü ozüng lateta akaba alema yi
ayokba agi kibong mesütsü apitetba kolokji shitakbo masü
aser yi ajemba majungba agi mejemdaktsütsüa asoshi
shibanga yutsü nung bushia oagi ajembajia tokolok techira
mapabo masü. Tanübo, ano, tia kangasa majung Nagaland
tesem tesem nung yi tamajung ajemba agi nisung asüba
osang angashir. Iba osang angashidang, arogotemi nübortem
yi mejemdaktsütsü atema kangshia ozüng latetdaktsüba
nungji tashi angaa yi majema asübo kosa jungla ta sasaa
bi lemer. Iba kisüng jagi  tokolok shitak alirtemibo yi
majemtsü mulungtettsü. Ajisüaka, asenok nisung aikati tang
amaji yi tamajung ajemba ajanga lendong mataloktsü atema
Nagaland nung yi mayoktsü ozüng lateta aliba ya agientsüla
ta bi lemer. Aji shitak amai, saka kodang jungjunga
bi lemdangdir, yi ajemba agi asüba lendong nungi
kümzüktsü atema yi yimjak nung ayoktsü melatsübaji
mashikoshi mapa ka asütsü. Iba jagi asenok ya tokolok shitak
masü aoer amaisa bilemer. Ashi, asenok kolok agi shitak
mapa inyak nungbo, tang amai yi ajemba agi lendong
mataloktsü asoshibo akok tashi yi majemtsü ajungshiteptsü
aser akok tashi yi jemnüa alitsü bushiyonga mangutsüsa yi
ayokba mapatem ya jungjunga nokdangtsü jembitsüla. Yi
yabo tajung tamajung ta mali, temesepba chiyongtsü,
anungji kokra majemang tajungba. Aji oda, tang Nagland
tesem tesem nung yi ajemba agi asüba lendong yagi
Nagaland nung yi meyanglutsü aser mayoktsü ozüng lateta
akaba ya mapa küma benshia aotsü tenzükba mapang tajung
ka asütsüla. Asenok shisatsü aser tokolok shitak lira, tang
Nagaland nungbo yi ajemba agi nisung asür ta asüba osang
yagi yi jemer aika taküm melenshitsü imlar.

Yisui ashi, "Nisung Chir samaba bushitsü aser kümzüktsü aru" Lk 19:10.
Nenok Arogo nung Toklang tenzükertem ajaki, na Yisui pa santem bushitsü aser

kümzüktsü ajaba tejangja meteterang nai ne mapa agizük ta ni amanger.
Süra ne santem koba tzüchi nung asonga ali, mesüra koba min nung sama, mesüra koba

lungpok nung jenoka ali, ne tenük nungi  nüksü yima aser tanela milen tsükloker kelen,
parnok mekümzük tashi nendaka bushidarma ?

Mati 10:5-6; 15:24.AROGOPUR AJAK DANGI IBA ONUK YA BENA TEMOATSU MESHIA
SARASADEMTI TA AYONGZUKER.

OMEN TAMENDAKDAK LAI TEKONG:AYATAI 5:21 "Nai onok ne dangi meyiba arudakjang,
o kibuba, aser onoki meyiptsu. Alemli ama ozü anogo tasen kümjangma".
1. Aoli sanger bendanglen alirtem sensosanger ajaki pei tetsü taso Ao lima dang tang

nungi tali meimtsu aser maparen ajak nung yaritepba aotsü arishi meshia sarasademtsü.
2. 2028 Nagaland general election nung Mokokchung district clean election agitettsü

asoshi.
3. Ao lima süngkhum telungi ochimashiba rongsen aser temesüpba chiyungtsü

tamajungtem drugs aser  alochol bener marutsü asoshi.
4. Alcoholic aser drug addicts parnok anepalutsüasoshi tekaratiba nung prayer home

cum rehabilitation centre Lim arogotemi lapoktsu asoshi.
5. Drugs aser yi ayoker kibongtem asoshi sarasademtsütsü.
6. Asen Aori mezüng khrista yimsü osang tajung bener aru, Anungji ochi nung nüji

ngutetba Aor tamangertem adoktakjang ta sarasademti.
 7. Aotsürtemi anük apang tajung aser chirnur tajung alimai metettsüsa sotetdakjang ta

sarasademti.
8. Aor teburtemia tetsür tashi tawar ngutetta kibong küma chirnurtem tajung sotettsü

Tsüngrem dang temoatsü meshia sarasademti.
9. Asen Aortem rongnungi samanir Dr S.C Jamir ama tetemjen lenir tajung adokdakjang

ta sarasademti.

AROGO TOKLANG TENZÜKERTEM
DANG NI YA SHINÜR:

~ Bendang Imsong, Social activist, Mokokchung

TANÜ ANGATI ANGUBA KECHA MALI
~ Lanu Atsongchanger (Source : Nokinketer)

Tanü alima kanga karaa ainba tensa ka nung asenok alidang takum libaliru temaba jenjangi
atur.  Tsürabur nungi angazükba agi, par putu alima tazü aser tongmelang liasü. Aji asünung
alu ayimtsüji dang par shisatsü agi aru nung "shiri alu tuluba ayimer mesüra tsük teimba
arur" ta asentsü sena akialu mapa nung takum arishi temdaktsü. Par mapang, taka-taiter
aser sensaker, makar ta tebendang ajiteta liasü. Aji oda, sensakertem pei tepok aser kibong
mesütsü lenmang kanga satemrabo maliasü. Ozü tsüraburi senbo toktsür, jang, metsü-
mersü tashi kiyonger-kidanger dang apudena onok mesütetba temulung ayanga bilemteter.
Kümtem süitema arudang, alima ainba anogoshi meteter. Asen Naga lima nungbo Kohima
aser Dimapur ji kanga takar lima ta jembia aru saka asen Mokokchung-a joko nüburtem
kechisarena nung pi bendang menepa atuba angur aser iba jaki ashir, alima ainer.

Asen tsürabur mapang mangsa tia liasü, yongji temang anebaluba nung, sobusolemtsü
nung, achi-ajemba nung aser takum libaliru ajak nung rongsenketzüng (economic life)
tsütsülen kangarabo tejakleni moi "tanü poksüng" nung dang rangloker liasü. Saka tanü
ibaji khenyongi melenshiatokogo. 1990's tema nungi shir asortemi alima manger mesangwa
dang melenshia ainba ya kangarabo memetettsü südi saka iba jakdang asor shia alima
ainba indangji kuli sütettsü. School-i aodang, tanü ama taxi/bus nung amentsüjibo toktsür
anogoshia school kaket Kg 5-6 bener Km 4-5 tetsüng agi anogoshi naya metsü (20 paise) sa
bener, oli aruli ta senzüba menungra-a bilemteter. Item anogotemji tanü anogo den
asadangra tetsüngta tulu agi tongdanga lir.

Tsürabur mapang aluyimer timba liasüji, rongsen meintoki pei teka agi züsentetba agi
kibong mesüa aru saka tanübo aluyimer 20-30% dang aküm nung nüburtem market nung
dang metaloker alitsü tensa kumogo, aser market jenjang kechi nung lir asenok ajaki meteta
lir. Asen taküm nung angati ajak agi o ya dang liasü saka tanübo iba o tashi alizüker ang jembir.
(Mobile/ T/phone). Tetsüng agi dang senzüa liasü saka kima ayazükli nungi gari nung amener
(totzü/para). Kidang TV angati (Dordashan) repranga liasü saka tanübo cable mesüra satellite
TV repranger (koba nung ita shia cable fee agütsür/recharge asür). Angati anguba osettem -
azü, süra, aser jara ta yong mechir ki yanglua litep, saka tanübo kojal (nail), merang, lisem,
lung item amala sen agi alia ki sür alir. Arem nungi süng bena atsük saka tanü LPG (gas) amshir,
mi nung tzü molua ajem saka tanübo light (power) ajanga molur mesüra filter sür ajemer
(Bio-pure/aqua guard/mineral water etc.). Iba dak alaka ano aika lir.

Iba ama angati anguba kechia maliba putu ka nung asenok alidang asen tsürabur sobaliba
tajung aser awashi nung alitsü kanga tongtibang ta tanü ni yangi shinür. Market nung asen
nüngdakba tuluba nungi tilaba tashi angur. Asenoki zübazüba dang tenyatenko asür mesüra
meshimetsür, saka iba nungji nai shiba tenyar/shiba dang meshir, pa/la bo teintokba
(expenditure) dena lir ta metetang. (Tat. Mobile nung jembir, taxi/gari nung or arur/oset
alioka aliba agütsür ano aika). Iba nung ya asenok tebilemdangtsü ka lir ta nibo bilemer,
aser ibaji "asen sobaliba tajung awashi" ya lir. Iba awashi ta asüba nung ya tapu aika dang
sentaka lir. Tanü iba "awashiba" yimya ya nisung ka taküm nung kanga tontibang kümogo.
Awashi maliba takümbo, na komala ka ka-a itaa aser shia meteta liaka, nüburtemi naji
jangratema majitsü. Hau! alima nung shinga tabensaba mali saka kadi ka den angazüktepa
aor. Anungji, asenok ajaki tabensabaji arishia aotsü merangtsüla.



Meimlaba temoatsütem
Kibuba nü Tsüngrem ola nenoki angadi süra,
item temoatsütem ajak meimlai nenok dangi

arutsü. Tazüngkonem- 28:2.
Kodang na Tsüngrem den longjema jajadir,

nai  Pa dang moajang ta asüngdangtsü
menüngdaker, kechiyong nai Pa dang tashi
angaba ajanga Pai na moatsünüa dang alir.
Nai meimba  tembar kar nüm meimlai alidang
pela-a süngmangdaktsütsusa sempet agütsüba
ama, Tsüngremi na moatsünür. Nai dang tashi
angara, anüpdang yaka meimlai alidang
telephone ajanga osang tajung kar angashi
ama mesüra nükongtsütsü jogola ania-belemer
alidang shiti tajung ka arua atong ama,
Tsüngremi ajungbena na moatsür. Kodang nai
Kibuba den tashi anga jajadir, nai meshiaka-
memeshiaka Pai nü nüm temoatsütemji
magütsüiang malitsü. Tsüngrem dang tashi
anga, Pa den longjema aliba agi na dang masü,
saka nür chirnor aser semchirsemnor tashi
Pai moatsütsü. Solomon kanga takar akümbaji
tanga kecha agia masü saka tebu David-i
Tsüngrem den tashi anga jajaba agi liasü. Pai
tashi angaba ajanga Tsüngremi Abraham ya
alima kintem ajak tebu asütsüsa moatsü. Nai
Tsüngrem nungi anguba sempetji zübazüba
tagizük, kodang nai meimlaba temoatsü angur,
Tsüngrem nüm tenüngsang agütsütsü
tamadok aser ano maneni meimlaba
temoatsütem angutsü asoshi renema liang.

Tebur kati teka agi Tasen Lai ajak züluma

September 28, 2026:
Arkansas nung alir tebur kati
Tasen Lai ajak teka agi
zülumaogo; Dr. Don Ashley-i
Tasen Lai ajak teka agi
zülumatsü atema ita ti ser anogo
15 tsüngda ghonda 210 shi agia
liasü.

Ashley ya tawa University
administrator nungi
anisüngzükba sülen Anchorage,
Alaska toktsür Arkansas nung
alir. Tan ita pai social media
ajanga, pai iba project
renemogo, ta metetdaktsü.

Taküm January 5 nungi
tenzüka pai teka agi Tasen Lai
zülu tenzüka liasü.

Osangbener den jembidang
pai, "Taküm nung temelenshi

aika adoker, ajisüaka iba ya kü
tanela atema rongnentsü liasü,"
ta metetdaktsü.

Pai Society of Biblical
Literature semdangba mapang
nung teka agi Tasen Lai zülutsü
apiteta liasü, ta metetdaktsü.

Society of Biblical Literature
ya Laishiba aser akhidang ozülu
balala study asütsü atema küm
146 tejaklen lapokba lir.

San Diego nung senden ka
nung adenba mapang nung
Ashley-i 'Dead Sea Scrolls'
angu. Dead Sea Scrolls ya 3rd
century B.C nungi 1st century
A.D tsüngda züluba Yihuda
nunger manuscript 1,000 lir.
Item manuscripts ya 1940s
nungi 1950s mapang tashi nung

angu.
America nunger aikati

anogo shia social media nung
ghonda ana ser tesadang
mapang indoker aser
tainlonglongpurtemibo ghonda 5
shi indoker.

Ajisüaka Ashley atemabo
social media nung mapang
indokba dang nungibo teka agi
Laishiba züludang mapang
indokbaji tajungba liasü.

"1985 küm temelung
meyipba mapang nungi ni
Laishiba azünger, ajisüaka ni kü
temeyong agi Laishiba zülunüa
liasü. Azüngba dang nungi kaket
nung pen agi zülubaji khenyongi
balaka liasü," ta pai
metetdaktsü.

Dr. Don Ashley

September 28,  2026:
Chhattisgarh state nung
Arogotemi Tenla kimatem nung
'tekülem sentong nung adentsü
atema Khristantem
masübapurtembo telungi aitsü
makok' ta zülua toktsür.

Chhattisgarh state nung
Hindu yimsü alia amanger telok
aikati, Khristantemi tangartem
Khristan yimsü dangi
meyipdaktsür ta  tai
tongloktsüba aser  tekülem
sentong tagidak mapang nung
timtem agütsü nungi jenbutsü
atema Khristantemi Tenla kima
mamangertem (Khristan
masübapurtem) Tenla kidangi
maitsü metetdaktsür.

Chhattisgarh state kübok
Dhamtari district nung aliba
Arogotem nung item ama
temetettsü metetdakja lir.

Dhamtari district nung küm
116 tain Sunderganj Mennonite
Arogo Tenla kima yamai zülua
lir, "Arogo temzüng kübok
tekülem sentong agitsü atema
Tenla ki telungi a itsüji
Khristantem atema dang lir."

Arogoisa, "Khristan
masübapurtemi Tenka ki
telungi aiba ajanga timtem
ajurura ibaji pei nija khuret
asütsü," ta zülua lir. Kasa
district nung aliba Church of
God Arogo Tenla kima nunga,
"Yangi tekülem agitsüji
Khristantem atema dang lir.
Khristan masübapurtemi Tenla
ki telungi ira ibaji pei nija khuret
asütsü," ta zülur tokja lir.

Osangbenertem den
jembidang Dhamtari District
Christ ian Forum general
secretary, Diamond Philus-i,
Tenla kima item ama 'notice'
zülua toktsübaji mangatettep
nungi Arogo kümzüka alitsü
atema lir aser state nung anti
conversion ozüng kübok tiyazü
nung tai tongloktsüba nungi
Arogo kümzüka alitsü atema lir,
ta metetdaktsü.

Philus-isa, "Onoki shinga
menokdanger, ajisüaka parnoki
Tenla kidangi arunüra arutsü
akok, saka ibaji pei nija khuret
asütsü," ta metetdaktsü.

Khristan lenirisa, Dhamtari
yimti nung aliba Tenla ki 8 nung
item ama 'notice' ji zülua lir, ta
metetdaktsü, ajisüaka Hindi
osangkaket ka nungbo, item
ama notice ji district nung aliba
Tenla ki aser Prayer Centres
40 nung lir, ta metetdaktsü.

"Taküm April ita nung state

nung anti conversion ozüng
tasenba benokba sülen nungi
onoki item ama notice toktsür,"
ta paisa metetdaktsü.

Taküm April ita nung anti
conversion ozüng tasenba
benokba sülen Hindu teloktemi
Dhamtari nung Khristantem
tekülem sentong tagidak
mapang nung mita oa pastor
tem aser züngsemtem nem tai
tonglokja asüngdangyar.

September 15 nüa Hindu
nationalist züngsemtem aser
lisopurtemi Khristan teloktem
den senden amenba mapang
nung, Khristantemi tr ibal
nisungtem aser sensaker Hindu
nungertem mesüzüka Tenla
kidangi arudaktsür, ta  tai
tongloktsü.

Philus-a iba senden nungji
liasü. Pai ashiba agi, iba senden
nungji nisung 1,000 dak temai
parnoki parnok sasa
melungteta  Khristantem

sarasadem sentong nung aden,
ta  tezüluba nung district
collectorate nem agütsü.

Chhattisgarh Freedom of
Religion Act, 2026 ya taküm
April 7 nungi benoka liasü. Iba
ozüng ajanga 1968 küm taoba
mapang Madhya Pradesh state
nung aliba ozüng tejenba
melen. 2000 küm Chhattisgarh
ya state tasen ka Maharashtra
nungi alangteta liasü.

Anti conversion ozüng
tasenba kübok temzüng
tesashiba aser temerenshi
tuluba lateta lir.

Taküm March 11 nü
Chhattisgarh State Cabinet-i
Freedom of Religion Bill
agizüka liasü aser April ita nungi
iba ozüng benok.

Tamalen Rashtriya Christian
Morcha Tir, Kamal Kujur-i, "Iba
ya tebilemtsü onük tuluka lir.
Tanü-asüngbo anogo shia amai
Khristantem amakba osang

onoki angashir," ta ashi.
Chhattisgarh state yimtiba,

Raipur nung Khristan temeden
atema inyaker Binay Lakra-ia,
state nung Khristantem anema
inyakba aser amokmerenba
ajanga tamangertem kanga
tsübuteper, ta metetdaktsü.

Taküm January ita nunga
Narayanpur district nung
Khristan kibong anati tangartem
Khristan yimsü dangi
meyipdaktsür ta tai tonglokja
lokti kati azük aser kidang nungi
meindoka liasü.

Yaküm May ita nung
Kabirdham district kübok
Kawardha nung Khristan school
lapoka alir kibong ka maaka
liasü. Dantewada district nunga
Khristan 14-i Khristan yimsü
toktsütsü memelungba agi lokti
kati parnok dak azük.

2024 küm Chhattisgarh nung
Khristantem anema inyakba
tatalokba 165 liasü.  India nung
Khristantem anema inyakba
tatalokba teimba aliba state tem
rongnung Chhattisgarh ya
jenjang tanabuba nung lir, ta
United Christian Forum-i
metetdaktsü.

Evangelical Fellowship of
India Religious Liberty
Commission-i ashiba agi, yaküm
January nungi July ita tashi nung
Chhattisgarh nung Khristantem
anema inyakba tatalokba 86
liasü. Nütsüng million 30 aliba
Chhatt isgarh state nung
nütsüng shilem 2 dang
Khristantem lir.

Arogoi mamangertem dang tekülem sentong nung madentsü metetdaktsür

AO OSHI ANGAZÜKDAK:
TANÜ ANGAZÜKTSÜBA OJANG

Jepjepnangnang

(n) shi tanük tari ( meat trimmings or meat scraps)

* Mapangsertemi jepjepnangnang bendena aon tajung ka aso.

Jidaknungdak

(adj) ajungbena mapang tonga aruba (sudden event)

* Jidaknungdak mapang asoshi asenok teti renema alitsüla.

NAI-A YA METETTER

LANGTSÜNGLEN :

1. Tenükjang, 2. Luden, 3. Kioktsü,

5. Lenti, 7. Tajangzük, 11. Teronem,

12. Sempa, 13. Jahaz.

TIPLEN :

1. Telok, 4. Aluru, 6. Ozüng, 8. Emk,

9. Kin, 10. Teti, 12. Süir, 13. Jen,

14. Ola,  16. Talak, 17. Mazük.

TIPLEN

1. Nisung jenti - (5)

4. Tsük rudenba - (5)

6. Temzüng tesashi - (5)

8. S _ _ _ i - (3)

9. Nisung telemsa - (3)

10. Anogoshi - (4)

12. Ajanga aor - (4)

13. Tsük rizüngdak - (3)

14. Tebang nungi adokba - (3)

16. Süngdong tatembangtiba - (5)

17. Meputep - (5)

LANGTSÜNGLEN

1. Tenük telong - (9)

2. Committee dang ajar - (5)

3. Yagi ki okdoker - (7)

5. Yim lenmang - (5)

7. Temoatsü keter meyipa aruba - (9)

11. Kanga junga menemba - (7)

12. Majinü - (5)

13. Tzüma nung senzüba - (5)

1 2 3 4 5

6 7

8

9 10 11

12 13

14

16 17

Imphal, September 28, 2026
(Agencies): Manipur nung
security forces-i tesem balala
mita aodang National
Revolutionary Front of Manipur
(NRFM) aser Kangleipak
Communist Party (KCP)
züngsem dena telungpur pungu
puogo.

Special Commando Unit kati
Imphal East nung NRFM
zünsgem Laishram Suresh (L.
Tomba Singh) apu.

Pa dang asüngdangya asüba
sülen security personnel-i
tashiyim agi sen saruba Rs
30,500,

iPhone ka, NRFM demand
letters pungu aser Royal Enfield
motorcycle ka angu.

Pai osang agütsüba nung
ajemdaker sepaitemi arishi küm
21 tain Nongdrenkhomba
Loitongbam apu. Pa ya Suresh
den yariteper ka aser Keikol Mayai
Leikai nung par kidang apu.

Ano, tatalokba tanga ka nung
police-i arishi küm 19 tain KCP
(Nongdrenkhomba) züngsem
Laishram Zenith Singh apu.

Maneni, Imphal West nunga
joint security team kati KCP
(MFL) züngsem ana- Phandom
Dinesh Singh (38) aser Aheibam
Silan Meitei (34) na apu.

Tena ket nungi Chinese-made
hand grenades ana, Glock 19
pistol ka den injang aser Honda
Activa scooter ngutetogo.

Guwahati, September 28, 2026
(Agencies): Meghalaya nungi
teshimtet telok kati Malta
semdangdang Garo nunger leper
asem jangjaogo.

Par asem ya First World War
mapang 69th Garo Labour
Company nungi liasü aser parnok
leper ya mezüluok liasü.

Meghalaya Assembly Speaker
Thomas A. Sangma-i aniba
teshimtet teloki Commonwealth-
maintained Pieta Military
Cemetery semdang aser idakji
Garo nunger rema alir nem
tetushi agütsü.

Parnoki mesemdang tashibo
June 15, 1918 nü asüba Khew

Marak dang 69th Garo Labour
Company nung züngsem ka liasü
ta züngshia aru.

Ajisüaka, parnoki Ading
Marak, Join Marak aser Sangjim
Sangma nunger lepertem
jangjatet.

Iba ajanga First World War
nung Garo nungeri bendanglen
shilem agiba talila meteta akümer
aser Meghalaya-i Allied war effort
nung yaritepba putiotsü ulushir.

69th Garo Labour Company
ya Garo Hills nungi nübotem
anidena tentetba liasü. Tanga
wartime labour units ama iba unit
nung züngsemtemi Allied forces
yaria liasü.

Iba teshimtet telok nung
Deputy Speaker Limison D.
Sangma, Deputy Chief Whip
Ronnie V. Lyngdoh aser
Meghalaya Tourism
Development Corporation
chairman Marthon J. Sangma
nunger dena liasü.

Parnok den külemi
Meghalaya Legislative Assembly
Secretary Malthus S. Sangma
aser Deputy Secretary Raja
Kharpuri naprong aden.

Cape Town, South Africa
nung parnoki Commonwealth
Parliamentary Association (CPA)
Conference nung adenba sülen
Malta semdang.

Imphal, September 28, 2026
(Agencies): Manipur arrtsülen
maneni amakba ya special
committee ka nem
bushisüngdang südaktsütsüla ta
Coordinating Committee on
Manipur Integrity (COCOMI)-i
takhangba agütsüogo.

September 24, 2026 nü Kuki
National Army (Burma)
[KNA(B)] telungpurtem India
telungi aitba aser Naga civilians
khasetba sülen iba takhangba
agütsüogo. Iba lendong ya
Kamjong district kübok Pilong

yimtsüng nung atalok.
Centre sorkari iba tatalokba

atema ola madoker aser iba ya
external aggression ka ama
züngshitsüla. Central sorkari ibala
bendanglen nungi inyakba
mapatem reprangtsüla aser
sensotem kümzüka ayutsüla ta
COCOMI-isa metetdaktsü.

Tesüiba nung security
personnel 14 tepsetba sülen
Indian armed forces-i Myanmar
arrtsü adena oa counter-
insurgency operations inyaka
liasü ta COCOMI-isa nenshia

ashi.
Kechiba civilians amakdang iba

mesükba mapa meinyaker. Centre
sorkari Manipur nung nübortem
taküm laluba atema temulung
magütsür ta parnokisa metetdaktsü.

September nung atalokba kija
ya masü saka May 7, 2026
nunga KNA(B) telungpurtem ta
temulung melemi bilemertemi
ozüng alema India telungi ait aser
arrtsülen aliba Namlee, Wanglee
o Choro yimtsüngtem amak. Iba
mapang parnoki ki aika
rongdoktsü ta COCOMI-isa ashi.

Malta nung Garo nunger leper asem jangjaogo

Manipur nung sepaitemi telungpur 5 apu

COCOMI-i Kamjong nung atalokba ya 'external aggression' ta ashir

Nigeria kübok Lagos nung nisung 51,000 tema
adenshia Black Market film reprangba ajanga

Guinness World Record ka yangluogo.
September 26, 2026 aonung Tafawa Balewa
Square nung Black Market film screening

asüdang nisung 51,000 tema adenshia reprangba
ajanga Nollywood-i iba otsü tasen yangluogo.

Northeast Frontier Railway
(NFR)-i stations aser railway
premises ajak nung water-
quality monitoring drives agia
arudar. Iba ya passengers aser
railway nung inyakertem
temang anema lidaktsütsü aser
timtem nungi kümzüka ayutsü
nükjidong nung inyaker. NFR
ketdangsürtemi mapang shia
waiting halls and aser
passenger-use points nungi
water samples agizüka
tendanger aser water storage
tanks merüktetba den water
coolers, pipelines, taps aser
other water-supply
installations reprangshima arur.

Trump-i China tir dang US nok-nü aliner maliner ta asüngdang

Kodanga mamatetba aser meima aliba jabaso Lt. Sashirenba
(Longkong), sür küm ka ajungba anogo nung onoki na menungra
bilemteter.

Temeim Oja, Oba aser Ajung

ASO :
13/05/2011

ASÜ :
29/9/2025

SANGDONGER
Mr & Mrs. Temsumeren S/o Late. Imtiomen Akhoya Par Sentsudak
sendakba nung kinungeri shilem magitsu aser kecha khuret
mapentsu anungji sheri par nem Sen aputsua alia aser aputsudir
pei khuret asutsu ta kinunger tenung nung sandonger.

Sd/-
Imkongyanger

Washington, Rongjui/
Sept.  28 (Agencies):
US Tir Donald Trump-i
China Tir Xi Jinping dang
US-i Taiwan dang nok-
nü ayokba anendaka
aliba temeden bushia ibai
Washington-i a lima
tesem ajunga nung
ayokba nung ka dang lir
ta ashi aser Xi dang US
indang nok-nü aliner
maliner ta asüngdang, ta
US ambassador  to
China-i Deobarnü ashi.

US-i China dang nok-
nü ayoktsü indang
asüngdang,  ta  David
Perdue-i ashi,  koba
tesüiba mapang
m a j a n g s h i d a n g b a
maongka ka lir aser aji
asangsang nung inyaka
ora China aser Taiwan
tsütsü küm aika US
indang policy meyipshir
ama asütsü aser tsükchir
dang US technology
rakpoka sayur  ama
asütsü. Trump-i
Washington nung Xi
ajurur anogo ishika lir
Perdue-i  "Fox News
Sunday" nung Shannon
Bream den jembidang iba
osang ya lemsatep saka
maongka kodang

agütsüar tejangja mashi.
Pei sasa democracy

yimya nung yimsü asüba
Taiwan nem China-i
amakba nungi
nokdangtsü asoshi nok-
nü ayokba nung menuba
asoshi Republican aser
Democratic ozüng
yanglurtemi tebilemtsü
akaba indang Bream-i
ashi. Taoba hopta Trump
ajurusang China t ir
mesüzüktsü mechi US-i
Taiwan dang nok-nü
ayokba soiter asü,  ta
Bream dang asüngdanga
liasü.

Trump ya Taiwan
asoshi a jang-ajanga
nokdaka lir aser nok-nü
telubosa yokogo,  ta
Perdue-i ashi.  US-i
tarutsü nung Taiwan
dang nok-nü ayoktsüba
indang Trump aser Xi
maneni jembir, ta  pai
ashi.

"Saka Tir  Trump-i
maneni, 'Hey, onoki alima
tesem ajunga nung
nüburtem dang nok-nü
ayoker' ta ashir. Pai Tir
Xi dang-a nok-nü kar
aliner asü ta asüngdang,"
ta Perdue-i ashi.

Taiwan par  sasa

kumzüka ayutsü asoshi
US-i agütsütsü ozüng agi
alena lir. Taiwan ya linük
ka lir tabo mezüngshir,
saka iba asetkong asoshi
teyar ir  aser  nok-nü
agütsür tashi tulutibaji
US ya lir. Ajisüaka US
lenir aikati China yagi
amaknungbo nokdangtsü
asoshi mitkar  teyar i
agütsütsü asü masüar
tejangja meshiteti aru.

China-i Washington
dang nok-nü ayokba
anentsü ajungshia aru,
talisa May ita Trump aser
Xi na Beijing nung
ajurutepba mapang
tejangja shia liasü. Iba
senden sülen United
States-i sen $14 billion
jenjang nok-nü ayoktsü
aliba soit aser Taiwan
dang nok-nü ayokba ya
China den jembishinü
asütsü atema tamdak
dak kanga tajung ka lir,
ta Trump-i shia liasü.

Taoba hopta White
House nung tena kisüng
jembishinüba mapanga
Xi-i Trum dang Taiwan
nüchiso anemtsü
ajungshia liasü,  ta
Chinese state media
ajanga ashi.

Yangon, Rongjui/
September 28 (Agencies):
Myanmar military-i
Hombarnü Bangladesh den
arrtsü nung aliba Rakhine
state nung shishilembadak ka
anasa tesem ka amakba
sülen nisung aika tepsetogo,
ta iba tesem azüoka aliba
telungpur telok ka aser local
local aid worker temi
metetdaktsü.

Rakhine state kübok
Kyauktaw jila anüng ajanga
amakba sülen nisung 33
tepsetogo aser nisung 36
yirutsüogo, ta military den

rara aliba Arakan Army-i
sangdong ka ajanga
metetdaktsü.

Aid worker Wai Hun
Aung-i asürtem aser
lendong nung yirur alirtem
indang osang
jangjashitsüogo. Aung'er
team ya iba tesem nung
inyaksangshidar.

2021 küm military-i
civilian sorkar atsüngba
sülen Myanmar nung civil
war ka tenzük, aser  Arakan
Army densema telungpur
telok balala linük kübok
tesem balala nung military

den rara arudar.
"Iba jila ya rara adoker

aliba tesem nungi talangka
pilar lir aser rara dak kecha
sendaka mali," ta Wai Hun
Aung-i Kyauktaw jila
indang jembi, koba state
north len amenoka lir.

Ajisüaka Reuters-i iba
lendong atalokba indang
osang tejangja magitet.

Myanmar sorkar
otongdar ka dang iba
tatalokba indang asüngdang
saka kecha telangzüba
magütsü. Sorkari taoba
mapang military-i takok

Myanmar mitkari linük anüolen nisung 33 tepset

tashi civilian
t e m
meyirutsü tsü
atema jenjang
agir, ta shiogo.

A r a k a n
Army aser Wai
Hun Aung nati
ashiba agi,
anüng ajanga
Kyauktaw jila
amakba ya
Rakhine state
anüolen mozüki
ka amakba
sülen lendong
ataloka aruba
r o n g n u n g
tamajungtiba lir.
Taoba küm
December ita
iba mozüki
amakba mapang
nisung 30 tashi
tepseta liasü.

"Kodangsa temulung melemtetba kilungi
aitdir, temeim jena oadoker".

B I L E M D A N G A N G

Titan FC, Dimapur-i 35+ 8vs8 futsal asayamung kokogo

Rongjui/September 28,
2026 (Agencies): Star shooter
Esha Singh-i Hombarnü tang
asaya aliba Asian Games tetsür
25m pistol asaya nung silver
medal ka nguogo. Asaya
tatemlen shoot-offs pongu tashi
toktepa asayaba sülen lai shot
ka agi gold medal mognuteti
liasü.

Hyderabad nungi arishi küm
21 tain shooter ya qualifying
round nung tibuba nung
tembangba sülen final atema
qualify asü, saka final asaya
nungbo lai kanga junga
asayateta medal ngutetogo.

Esha shiba reigning world
number one lir lai, silver atema
shoot-offs asem akok aser gold
medal atema-a China tsür Xiao
Jiaruixuan den shoot-offs ana
asaya liasü.

Regulation series
tembangba sülen shooter
anapronglai point 38 angu, saka
Esha-i tatembangbuba shot
nung China tsürla dang nungi
point ishiba ngua silver medal
dang angu.

Kasa asayamung North
Korea tsür Kim Hyon Suk-i
bronze medal angu. Lai Esha
den shoot-off asaya mekoki
liasü.

Hombarnü silver medal ka
anguba ya Esha asoshi Asian
Games nung tanabuba medal
liasü. 2022 küma lai tetsür 25m
pistol asaya nung silver medal
ka ngur liasü.

Ajisüaka Olympic medallist
Manu Bhaker bo Asian games
nungi teka tazüng meyipa
arutsü. 25m air-pistol asaya

nung la qualify mesütet.
Hombarnüsa Pincky

Balhara ya Asian Games nung
Kurash asaya nung medal ka
dak tema anguba mezüngbuba
asayar kümogo. Arishi küm 27
tain asayar yagi 2018 küm tetsür
52kg category nung silver medal
angu aser Hombarnüa lai tetsür
78kg category nung bronze
medal nguogo.

Semifinal asaya nung India
tsürla yagi South Korea tsür
Sumin Mo 0-5 agi makokba
sülen lai bronze medal ka
nguogo.

Balahara ya Munirka, Delhi
nung Baba Ganga Nath Judo
aser Kurash Academy nung
training agir. Iba centre ya la
indang uncle Samundar Tokas-
i achaayanger, shiba nüngtugu
judo aser kurash coach ka lir.
La arishi küm teku asüba
mapang nungi judo asayar.

Kurash ya traditional martial
art asaya ka lir, koba talisa
Uzbekistan nung asayar.

Kasa asayamung nung
tebur javelin throw asaya nung
Yashvir Singh-i (85.72 metres)
silver  aser Rohit  Yadav-i
(84.35 metres) bronze medal
ngua liasü. Asaya ya Sri Lanka
nunger  asayar Rumesh
Pathirage-i (88.55) kokogo.

Maneni Murali
Sreeshankar-i tebur long jump
asaya nung Asian games
anabuba atonga silver medal
nguogo.

2022 Asian Games silver
medallist yagi tanabuba ajokba
mapang 8.07m jokteta India
asoshi ano medal ka ngutsüogo.

Dimapur, Rongjui/
September 28 (TYO): Vigor
Sporting Club, Chumoukedima-
i ayongzükba mezüngbuba 35+
8vs8 Futsal Tournament
September 26 nü final asaya-a
tembangogo.

Shitemang anema toktsütsü,
aser  veteran asayartem
longjemdaktsütsü nükjidong
nung iba asayamung ya August
8 nü JJ Arena, Chumoukedima
nung tenzüka liasü.
Asayamung ya round-robin
format nung asaya aser
temaba jenjang nung
tembangba team ti
tatembangbuba stage-i ia liasü.

Asayamung nung final
Dimapur nungi Titan FC aser
Chumoukedima nungi
Salulumang FC na asaya liasü.
Asaya kanga toktepba asayaba
sülen Titan FC-i goal 1 agi iba
asaya koka asayamung kokogo.

Asayamung akokba Titan
FC team nem senpet sen
60,000 aser Salulumang nem
senpet sen 30,000 agüja liasü.

Maneni asayamung nung
jurila sempeta kar agütsüogo.
Salulumang FC nungi Saku nem

Best Player naroküm agütsü.
Pa nem marok ka den
Innovation World,
Chumoukedima-i sponsor süa
sen 25,000 alang mobile phone
ka agütsü. Asayamung nung
goal timtiba idaktsüba naroküm
Aphuyemi FC, Dimapur nungi
Shalo Kemp nem agütsü. Pa
nem senpet sen 5,000 aser
Golden Boot agütsü. Titan FC
nungi Wati nem Best
Goalkeeper naroküm agütsü.
Pa nema senpet sen 5,000 den
Golden Glove agütsü.
Asayamung nung takok marok
ajak ya Sports Arena
Nagaland, Chumoukedima-i
sponsor süa liasü.

Asayamung shibangba
sentong nung Fit Factor Gym
& Switch Music Arena,
Dimapur Co-owner Zayn
alakteta jaoker liasü. Sentong
nungsa DABA Associate
Pastor Imnatoshi Longkumer-
i tayongzükba o jembia liasü.
Pai asayamung nung shilem
agirtem dang asayatsü mapang
tajungdang süier liaka maneni
asayatsü ajungshi, aser ashiba
agi, futsal amala team asayaba

asaya ya shitemang anema
toktsütsü kija atema masü,
saka iba amala asaya yagi
teamwork, discipline aser
telongjem adokdaktsür, koba
lokti ka tamendakdak lir.

Sentong ya Mount Mary
HSS nung PGT Soyim
Longkumer lenisüba nung agi.
Mount Mary College Chaplain
Takoyanger-i sarasademer iba
sentong tenzük aser Mount
Mary HSS nungisa Jungtina
Jamir-i ken tajung ka aten.
Maneni sentong nung Vigor
Sporting Club General
Secretary Dr. Teeya Imsong-i
tepela o jembia liasü.

Asayamung ayongertemi
iba asayamung sponsor LNY
(premium lifestyle wear), JJ
Arena, Sports Arena Nagaland
(sports and activewear),
Innovation World, Galaxy
Mobile, AK Carwash, aser
GSports nunger dak kanga
pelaba lemsatepogo.

Parnokisa, tenla agütsürtem,
match patron tem aser
asayamung nongita yarir ajak
dang kanga pelaba lemsatepa
liasü.

Rongjui/September 28,
2026 (Agencies): France
captain Kylian Mbappe
France tenüng nungi asayaba
mapang temekok tabelen
yiruogo, ta pa asayaba club
Real Madrid-i sangdong ka
ajanga metetdaktsüogo.
Ajisüaka pa La Liga
tenzükshiba mapangbo
asayatsü atema renema alitsü.

"Tanü Real Madrid indang
medical department-i onok
asayar Kylian Mbappe temang
tendangba sülen pa temekok
tabelen nung timtem aliba
ngutetogo," ta Spanish club
yagi Honibarnü sangdong ka
ajanga metetdaktsü.

Hokolbarnü France aser
Turkey na asayaba mapang
mezüngbuba goal idaktsüba
sülen mapang tatsüka dang lir
Mbappe tuguatok.  Goal
idaktsüba sülen külem
asayartem pelatepa pa anasa
aruba mapang pa temekok
nung tashiba aliba pa tejak
nung reprangteta liasü. Iba
goal ya pa asoshi France
atema goal 67buba liasü.

Temekok anepaluba sülen
Mbappe-i maneni asayatsü
merang saka mekoki ground
nung menatok. Pa melena
Desire Doue yoka liasü.

Coach tasenba Zinedine
Zidane-i ashiba agi, France-i

Dimapur, Rongjui/
September 28 (TYO):
Nagaland Olympics
Association Secretary General
Abu Metha-i sangdong ka
ajanga Nagaland Olympic &
Paralympic Games (NOPG)
2026 nüngja melentsüba
sangdongogo.

Nagaland Olympic &
Paralympic Games (NOPG)
2026 ya tang nungibo
"Nagaland State & Para
Games (NSPG) 2026" ta ajatsü
ta  kasa sangdong ajanga
metetdaktsüogo.

Nüngja melenshiba dak
ajemdaker offical osang,
tongtepratep, aser publicity
material aser asayamung dak
sendakba tanga kuli kaket tem
nung nüngja melenshiba
Nagaland State & Para Games
(NSPG) 2026 ya amshitsü.

Ken o dak sendaka alir ajak
dang iba temelenshi ya
temulung dang ayutsü aser
tongtepratep ajak aser
asayamung dak sendakba ken
o ajak nung nüngja melenshir
aliba ya amshitsü mepeshia
metetdaktsüogo.

Mbappe temekok yiruba ajanga hopta ana masayatettsü

Nagaland Olympic & Paralympic
Games nüngja melenogo

Asian Games: Esha-i silver aser
Pincky-i bronze medal angu

kecha r isks magitsü aser
taruba anogo 10 tsüngda
France team asaya asem
nung pa shilem magidaktsütsü.

France team October  2
aser 5 nü Italy aser Belgium
na den kidang Stade de France
nung asaya ana asayatsü.

International break sülen Real
Madrid pur mezüngbuba asaya
Villarreal den October 10 nü
asayatsü, saka Mbappe asoshi
asaya tenzükshitsü atema iba
asaya ya karara asütsü akok.

Spain nung osang kaket
AS-i Honibarnü ashiba agi,
October 25 nü Barcelona den
Clasico asaya nungbo pa
asayatettsü.

Esha Singh Pincky Balhara

mailto:tiryimyim@gmail.com

